
IBUBAPA DIHORMATI, HIDUP DIBERKATI 
(2 April 2021M/ 19 Sya’ban 1442H) 

Sidang Jumaat yang dikasihi Allah, 

Wahai hamba-hamba Allah! Bertakwalah sekalian kamu kepada Allah 

dengan sebenar-benar takwa. Dan janganlah kamu mati melainkan 

dalam keadaan Islam. Khatib menyeru diri sendiri dan sidang Jumaat 

sekalian agar kita sama-sama meningkatkan ketakwaan kepada Allah 

dengan melakukan segala suruhan-Nya dan menjauhi segala yang 

ditegah-Nya. 

Sidang Jumaat yang dihormati sekalian, 

Sebelum melanjutkan bicara, suka khatib memberi peringatan. Marilah 

kita tinggalkan perkara lagha yang bertentangan dengan sunnah serta 

adab, iaitu tindakan yang memesongkan perhatian daripada mendengar 

khutbah dan isi kandungannya. Ini termasuklah perbuatan berbual-bual, 

tidur dengan sengaja dan bermain telefon bimbit. Mimbar pada hari ini 

akan membicarakan khutbah bertajuk: “ Ibubapa dihormati, Hidup 

diberkati”. 

Sidang hadirin sekalian, 

Pernahkah kita mendengar kisah tragis ini? 

Kisah Pertama: Dalam cuaca hujan lebat, seorang ibu tua ditinggalkan di 

malam hari oleh anak kandung sendiri dihadapan rumah kebajikan. 

Keesokannya, ibu malang ini dijumpai dalam keadaan terketar-ketar, 

lemah tak bermaya. 

Kisah Kedua: Seorang anak dan menantu tergamak menghalau keluar ibu 

dan bapa dari rumah hingga membawa kemelut keluarga ini ke 

Mahkamah. 

Menyedihkan bukan? Dua kisah si Tanggang moden yang benar-benar 

telah pun berlaku di zaman ini. 

Muslimin yang dimuliakan Allah, 

Marilah kita merenung kembali saat ketika ketika kecil dahulu. Ibu 

menyusui dengan penuh kasih, menyuap makanan ke mulut, memandi, 

mendodoi dan menidurkan kita dengan kasih sayang. Bapa menghantar 

ke sekolah dan berhempas pulas mencari rezeki bagi mencukupkan 

keperluan keluarga. Kasih ibubapa kepada anak-anak berpanjangan 

sepanjang hayat tanpa batasan. Kudrat mereka dicurah siang dan 

malam, tanpa mengharap apa-apa balasan. 

Sesungguhnya segala apa yang ada pada kita; nikmat harta, pekerjaan, 
pangkat, kesenangan yang kita kecapi adalah hasil dari pengorbanan dan 
doa mereka. Justeru, kita sebagai anak wajib menghormati, mentaati dan 
berbuat baik terhadap mereka sebagai suatu penghormatan tertinggi 
daripada anak. Firman Allah SWT dalam Surah al-Isra’ ayat 23 yang 
bermaksud: 

 
“Dan Tuhanmu telah perintahkan, supaya engkau tidak menyembah 
melainkan kepada-Nya, dan hendaklah engkau berbuat baik kepada 
kedua ibubapa. Jika salah seorang dari keduanya, atau kedua-duanya 
sekali, sampai kepada umur tua dalam jagaan dan peliharaanmu, maka 
janganlah engkau berkata kepada keduanya sekalipun perkataan ah, dan 
janganlah engkau menengking mereka, tetapi katakanlah kepada mereka 
perkataan yang mulia”. 
 
Islam mewajibkan keatas setiap anak menghormati dan berbakti kepada 
ibubapa selagi suruhan tersebut tidak melanggari syariat Islam. Jika anak-
anak mengingkari perintah ibubapa, maka itu adalah derhaka dan satu 
dosa besar. Walau hanya menyebut ungkapan ‘uh’ atau ‘ah’ ia dikira 
sebagai menyakiti dan derhaka, apatah lagi jika mencerca, memaki dan 
memukul ibubapa mereka. 

 
Muslimin yang dihormati Allah, 
 
Bagi yang masih mempunyai ibubapa, cuba renungkan bilakah kali 
terakhir kita bertemu, menatap wajah dan mencium tangan mereka? Ya, 
mungkin fasa larangan merentas negeri kerana pandemik Covid-19 
menghalang si anak berbuat demikian. Namun ini tidak menghalang anak 
dari ‘bersama’ dengan mereka. Bila kali terakhir kita menghubungi 
ibubapa? Keperluan boleh saja dipenuhi walaupun jauh. Justeru, ambil 
lah kesempatan untuk berbakti kepada ibubapa selama mereka masih 
hidup.  

Firman Allah SWT dalam Surah Luqman ayat 14: 

يۡنَا  نسََٰنَ   وَوَصَّ هُ   ٱلِۡۡ مُّ
ُ
يهِۡ حَََلَتۡهُ أ َٰلَِِ َٰ وهَۡنٖ وَفصََِٰلُهُ    ۥبوَِ نِ     ۥوهَۡنًا عََلَ

َ
يكَۡ    ٱشۡكُرۡ فِِ عََمَيِۡۡ أ َٰلَِِ لِِ وَلوَِ

   ١٤  ٱلمَۡصِيُ إلََِِّ  
 

Maksudnya: “Dan kami wajibkan manusia berbuat baik kepada kedua ibu 
bapanya, ibunya telah mengandungnya dengan menanggung kelemahan 
atas kelemahan dan menceraikan susuan dalam masa dua tahun; 
bersyukur lah kepadaKu dan kepada kedua ibu bapamu; dan kepada 
Akulah tempat kembalimu”.  
 

Sabda Rasulullah صلى الله عليه وسلم: 

Maksudnya: “Setiap dosa akan dilewatkan oleh Allah hukumannya 
mengikut kehendaknya sehingga hari kiamat kecuali derhaka kepada ibu 
bapa. Maka sesungguhnya Allah akan menghukum kepada pelakunya 
semasa hidup sebelum kematian lagi”. 
 
 
 
Muslimin yang dirahmati, 
 
Sebagai kesimpulan dari khutbah hari ini, perlu diinsafi bahawa 
perbuatan derhaka seorang anak terhadap ibubapa adalah merupakan 
satu sifat yang boleh mengundang kemurkaan Allah SWT. Selama mana 
kita tidak diredhai oleh ibubapa, selama itu juga kita hidup dalam 
kemurkaan Allah SWT. 

Beberapa minggu lagi, kita akan memasuki bulan Ramadan yang mulia. 

Marilah kita perbaiki hubungan dengan ibu dan bapa sementara mereka 

masih ada. Sekiranya mereka sudah tiada, zahirkan lah kebaikan kepada 

orang-orang tua yang masih ada atau sedekahkan pahala kebaikan atas 

nama mereka. 

Maksudnya: “Dan hendaklah engkau merendah diri kepada keduanya 

kerana belas kasihan dan kasih sayangmu dan doakanlah (untuk mereka, 

dengan berkata): Wahai Tuhanku! Cucurilah rahmat kepada mereka 

berdua sebagaimana mereka telah mencurahkan kasih sayangnya 

memelihara dan mendidikku semasa kecil”. 
 
(Surah al-Isra’ ayat 24) 

Khutbah Kedua 

(Bulan April 2021) 

Ya Allah dengan sifatMu yang Maha Pemurah dan Maha Mendengar! 

Kami hambaMu yang lemah merayu kepadaMu agar engkau angkat dan 

hilangkan segera wabak penyakit Covid-19 yang sedang melanda kami 

agar dapat kami melaksanakan syiarMu dengan sempurna.  

Ya Allah jadikanlah kami dan keturunan kami orang-orang yang 

istiqamah mendirikan solat secara berjemaah serta mengeluarkan zakat 

dan waqaf. Rahmatilah kehidupan mereka. Sesungguhnya hanya 

kepadaMu jua Ya Allah, doa kami mohon diperkenankan dan diterima. 

 

 

 

 

 



8 
 

 
ً
ة
َ
سَن

َ
ي الآخّرَةّ ح ّ

ْ
 وَف

ً
ة
َ
سَن

َ
يَا ح

ْ
ن
ُّ
ي الد ّ

ْ
ا ف

َ
ا آتّن

َ
ن
 
ارِ.  رب

 
 الن

َ
اب

َ
ذ
َ
ا ع
َ
 وَقّن

 ! ّ
َ

 الِل
َ
 عّبَاد

َ ٱ۞إنَِّ  ِ  للَّّ مُرُ ب
ۡ
ي ٱوَ  لمُۡنكَرِ ٱوَ  لۡفَحۡشَاءِٓ ٱوَيَنۡهَََٰ عَنِ  لۡقُرۡبََٰ ٱوَإِيتَايِٕٓ ذيِ   لِۡۡحۡسََٰنِ ٱوَ   لۡعَدۡلِ ٱيأَ   لۡۡغَِۡ

رُونَ     ٩٠يعَظُِكُمۡ لَعَلَّكُمۡ تذََكَّ
 

نّعَمّهّ    
َ

لَ
َ
ع  
ُ
رُوْه

ُ
ك
ْ
وَاش مْ، 

ُ
رْك
ُ
ك
ْ
ذ
َ
ي عَظّيْمَ 

ْ
ال  َ

َ
الِل رُوْا 

ُ
ك
ْ
اذ
َ
لّهّ  ف

ْ
ض
َ
ف  
ْ
مّن  

ُ
وْه
ُ
ل
َ
وَاسْأ مْ، 

ُ
ك
ْ
زِد
َ
ي

مْ،
ُ
عْطّك

ُ
، ي ُ َ ب 

ْ
ك
َ
ّ أ
َ

رُ الِل
ْ
ذّك
َ
.  وَل

َ
عُوْن

َ
صْن

َ
مُ مَا ت

َ
عْل
َ
ُ ي
َ

 وَالِل
 


